
ұстаздардың автор болуы. Сонымен қатар, мыңдаған халықтың ой бөлісіп, ұсыныстарын 
білдіруі де депутаттық тәжірибеде алғашқы жағдай болып отыр [1].  

ҚР-ның «Білім туралы» заңында «Педагог қызметкердің мәртебесі» деген 7-ші тарау 
бар. Алайда, онда олардың қоғамда алатын орны мен мәртебесіне сай қарастырылуы тиіс 
құқықтары толық, кешенді түрде қамтылмаған.  

Қоғамда мұғалімдер ісіне қатысты ақылға қонымсыз жағдайлар кең етек алып кеткені 
бүгінде көрінер көзге айқын, сол себепті жалпы гуманитарлық ғылым саласының мамандары 
жаңа заң жобасына өздерінің азаматтық құқығы ретінде келтірген бірнеше ұсыныстарды 
атап өткен жөн. 

Ең алдымен, «Педагог мәртебесінің мазмұны» атты 3-ші бапына назар аударсақ, бап 
атауындағы педагог мәртебесінің мазмұны дұрыс берілмеген, яғни, «педагогтың мәртебесі 
ерекше» сынды декларативті түрде сипаттама береді. Бұл жерде педагог мәртебесінің 
анықтамасы болуы тиіс. «Педагог мәртебесі – Қазақстан Республикасының заңнамасымен 
белгіленген құқықтар мен бостандықтардың, олардың еңбек құқықтарының, әлеуметтік 
кепілдіктер мен өтемақылардың, шектеулер мен жауапкершіліктердің жиынтығы» - деп 
мазмұнын ашып алсақ, сонда ғана әрі қарай даму болады. Сонымен қатар, елімізде 
балабақшадағы тәрбиешілер, мектепте білім беретін мұғалімдер, жоғары оқу орындарында 
сабақ беретін оқытушылар бар. Бұл маман иелерінің ортақ атауы «педагог» болғанымен, 
гуманды түрде оларды бір дәрежеде салыстырып, теңестіре алмаймыз, және олардың жалақы 
мөлшері де бірдей болуы мүмкін емес. Бұл – бапта бірден бір ескерілуі тиіс мәселе, себебі, 
олардың қоғамда алатын орны мен мәртебесі жеке-жеке анықталса, «Педагог мәртебесі» 
Заңының міндетті түрде қабылдану өзектілігі де айқындала түспек.   

Екіншіден, жалақы мәселесі. Біздіңше, мұғалім мәртебесін көтерудің алғашқы 
бастамаларының бірі де осы болса керек. Қазіргі таңда, орташа есеппен мұғалім жалақысы 
80 мың теңге. Олар бұл айлықпен қалай күн көреді? Шынымен елімізде бұл қызметтің 
өлшемі мен бағасы осы ма? Әлде шетінен осыған тұрарлық мамандар мен адамдар ма? 

ҚР БҒМ К.Шәмшидинова өзінің алғашқы мәлімдемесінде жалақысы төмен 
жұмысшылардың айлығы дифференциялау арқылы: «Шамамен 500 мыңға жуық білім саласы 
қызметкерлерінің жалақысы 30 %-ға дейін көтеріледі» деді. Көтереміз деген  пайыз қоғамда 
мұғалім мәртебесін көтеруге ықпал ете ала ма? Кейбір қалалардың шеткі аудандарында, 
ауылдық жерлердегі мамандардың 30 мыңдық жалақысын 30%-ға көтерсек, жалақы 35 мың 
теңгені құрайды. Бұл біз көздеген мақсатқа жеткізбейтін тәрізді. Біздіңше, бірінші айлықтың 
сомасын нарықтық экономиканың талаптарына сай, еліміздегі орташа жалақыдан көтеріп, 
нақты бекітілуі тиіс, және жалақы барлық аймаққа бірдей бастапқы сома мөлшері 
заңдастырылса. Осылайша, елімізде орта тап үлесінің салмағын арттыруға үлес қосқан болар 
едік. 

Елбасымыз Жолдауларының бірінде: «Мемлекеттік қызметкерлердің жалақысы 
жұмыс нәтижесіне қарай төленуі керек» деген еді. Осыны біз негізге алуымыз керек. 
Шетелдерде нақты қатып қалған жалақы жоқ. Олардың жалақылары  жұмыс істеген 
нәтижесіне қарай беріледі. Бұл жолдауды еліміздегі мұғалімдерге де қатысты қолдану үшін 
қазір ақпарат көздерінде «мұғалімдердің дәрежесін мемлекеттік қызметкерлердің 
мәртебесімен теңестіру қажет» деген ұсыныстар жүр. Толықтай қолдаймыз. Біздің елде 
ынталандыру, көтермелеу көбінесе мақтау қағаздары, түрлі медаль берумен ғана шектеледі. 
Ал оның орнына атқарған еңбегіне сай жалақысын көтерген әлдеқайда гуманды деп 
ойлаймыз. Себебі, әлемдік деңгейде шетелдердегі педагогтар өз жұмысының нәтижесін 
көрсету арқылы Англия мен Норвегияда – 1 500 000, Аустралияда – 1 200 000, Жапонияда 
мен Канадада – 1 100 000, Кореяда – 750 000 теңге көлеміндегі қаражатпен қамтылуда, ал 

елімізде айлық 21 000 теңгеден жоғары бағаны құрайды. Сол себепті жалақы мәселесін тиісті 
сала органы өз қолына алып, заң негізінде шешсе деген ұсыныс бар. 

Үшіншіден, қағазбастылық мәселесі. Министрлік қағазбастылық азаяды дегенімен, 
жаңартылған мазмұндағы білім беру реформасы қағазды азайта алмай отыр. Керісінше, 
бұрынғыдан екі еселенді десек те болады. Біз Елбасының бастауымен «Цифрлық Қазақстан» 
режиміне өтсек, мұғалімдердің құжаттарды қағаз жүзінде де, электронды түрде де тапсыруы 
ақылға қонымсыз. Бұл мұғалімнің өз басына, отбасына қарауға, келесі күнге толыққанды 
дайындалуға, білімін жетілдіруге қатысты уақыт тапшылығын туындатып, моральдық 
тұрғыда қажытып жіберуіне бірден-бір себеп. «Мұғалімнің жүйкесі тозған» деген сөздер де 
бекер айтылмайды. 

Төртіншіден, мұғалімдерді қызметіне тән емес жұмыстарға тартпау. «Жүктемені 
қысқартып, қызметтен тыс тексерістерден арылту керек. Мұғалімдерге бүгінгі таңда барлық 
жұмыс жүктеле береді... Ол үшін ешкім де оларға ақша төлеп жатқан жоқ. Оларды бұл 
жүктемеден арылту керек. Олар сабаққа дайындалып, тиісті уақытында жұмыс істеуі керек. 
Тынымсыз тексерістер де бітпейді. Міне, заң осыларды тоқтату үшін керек» - деді Нұрсұлтан 
Назарбаев өз Жолдауында [2]. Елбасы өте маңызды мәселе көтеріп отыр. Қосымша 
жұмыстың бәрі мұғалімдер үшін кедергі. Сенбіліктерге де қатысуға міндеттелген – 
мұғалімдер.  Бұл – Кеңес Одағынан қалған сарқыншақ әдеттердің бірі. Ол кезде мұны ақша 
үнемдеу үшін жасайтын. Негізінде, жұмыс беруші мұғаліммен жасалған келісімшартта 
көрсетілмеген жұмысқа мұғалімдерді жегуге құқығы жоқ. Себебі, «Білім туралы» Заңға 
қарасақ, онда мұғалімдерді қызметіне сай емес жұмыстарға тартуға болмайды деген тыйым 
бар. Олай болса, бұл заң  неге орындалмайды? Сөйтсек, тыйым бар, бірақ сол үшін 
жауапкершілік жоқ екен. Осыны ескере келе, аталған заң жобасының 8-бабы, 2-тармағы 
енгізілді. Ал, «Зияткер-Ұстаз» қоғамдық бірлестігінің төрағасы Ө.Шыныбекұлы: «8-баптың 
1-тармағында көзделген мән-жайларды бұзған жағдайда «Мұғалімді міндетіне жатпайтын 
жұмысқа жеккен шенеунік «Адамды құлдықта ұстаған қылмыскермен теңестіріліп, 
қылмыстық жауапқа тартылуы тиіс», деген пікірде [3]. 

Бесіншіден, ұстаздардың қартаю үрдісі. Бұл жерде әңгіме мұғалімнің жасында емес, 
ұстаздар қатарына жас мамандардың аз келуі болып отыр. Тәуелсіз сарапшылардың 
анықтағанындай, 2018-2019 оқу жылы бойынша, елімізде 338 755 мұғалім жұмыс жасайды 
екен. Оның  

25 жасқа дейінгілер 28 591 
25-34 жас аралығында 51 084 
35-44 жас аралығында 94 016 
45-54 жас аралығында 83 714 
55-64 жас аралығында 39 906 
зейнет жасындағылар 4 011 
жоғары білімі барлар 303 676 
кәсіптік және техникалық білімі барлар 35 079 
Қарап отырсақ, жастардың үлесі үштен бірін құрайды екен. Демек аталған заңда 

қарастырылуы керек келесі жағдай мұғалім мамандығына түсетін жас түлектерді 
ынталандыру болса керек. Оларды мамандық таңдамай тұрып, шабыттандыру тетіктерін 
жетілдірген дұрыс. Мысалы, қосымша гранттар тағайындап, жатақханамен қамту деген 
сияқты жобалар кеңінен қолға алынса деген тілек бар.  

Алтыншыдан, зейнет жасы. «Өзгеге сәулемді түсірем деп, өзім күйіп барам» деген сөз 
бар, шынында бұл ауыр, моральдық, эмоциялық тұрғыда адам өзін қатты шығындайтын 
жұмыс. Зейнеткерлікке мұғалім 25 жылдан кейін шықса деген ұсыныс бар. Бірақ аталған заң 
жобасында «үздіксіз» 30 жыл еңбек өтілін белгілеген. Сонда мұғалім зейнетке шығу үшін 30 
жыл бір орында отыру керек пе? Біздіңше мұнда «үздіксіз» деген сөз артық.  Қазір, егер 
мұғалім бес жыл бойы қызмет еткен жұмыс орнынан шығып кетіп, басқа жерге орналасамын 
дегенше 1-2 ай өтіп кетеді. Егер бұл заң бойынша мұғалімнің зейнет жасы «үздіксіз» 30 жыл 
болып қалса, онда әлгі мұғалімнің 5 жыл жұмыс өтілі зейнет жасының өтіліне саналмайды, 

яғни жалпақ тілмен айтқанда күйіп кетті деген сөз. Мұнда заң шығармашылықтың ізгілік 
принципінің қолданылуына жете назар аудару қажет.  

Жетіншіден, жұмыс аптасы туралы. Мұғалімнің ақша төленіп отырған сағаты – 18 
сағат. Басқа ештеңеге төленбейді. Егер директор мұғалімнің белгіленген уақыттан артық 
жұмыс істеуін талап етсе, онда оны әкімшілік жауапкершілікке тартылу немесе заң бойынша 
қосымша төлемақы төлеу шаралары қаралуы тиіс. 

Ал енді сегізінші – ЖОО-дағы оқытушылардың мәртебесіне тоқталайық. Бүгінде 
ЖОО-нын басқарудың ұйымдастырушылық принциптеріне байланысты мәселелер өзекті 
болып отыр, демек, сәйкесінше ондағы ПОҚ мәртебесі де өзгеше бағытта өрбитіні анық.  

Қазақстанның 2010 жылы Болон жүйесіне қосылуы отандық университеттер үшін 
ортақ білім беру жобасына қатысты үлкен мүмкіндіктерге жол ашты, айта кетсек, 
қосдипломдық білім, академиялық курстар мен халықаралық аккредитациялардың өзара 
танылуы, қазақстандық университеттердің түлектеріне диплом беруде жалпыеуропалық 
қосымшаны ендіру, т.б. 

Әлемдік білім берудің кеңістігіне ене отырып, заңды түрде отандық университеттерді 
халықаралық стандартқа және халықаралық рейтингтегі компаниялар мен агенттіктердің 
критерийлеріне сай болуға міндеттейді.  

Қазіргі таңда еліміздегі ЖОО-дары әлемдік рейтингтерде бой көрсетіп, өзін жылдан 
жылға жоғары сатыға көтеруге барынша тырысып келеді. Алайда, бұл салада шешілмеген 
мәселелердің бары анық, көп жағдайларда олар ұйымдастырушылық және құқықтық сипатты 
иеленуде. 

Білім беру жүйесінің субъектілерінің арасындағы өзара қарым-қатынастар кезінде 
Болон процесінің актілері бойынша білім беру жүйесін басқарудың негізгі принциптері 
сақталмайды. Болон процесінің негізгі актісі «автономия және университеттердің дербестігі» 
принципін ұстанады.  

ЖОО автономиясы дегеніміз оның қызметкерді іріктеу мен орналастырудағы 
тәуелсіздігімен, оқу бағдарламасы мен университеттің ішкі саяси мәселелеріне қатысты 
дербес болуымен сипатталады. Нағыз автономиялылықтың сипатын құрылтайшы өз міндеті 
шегінде ЖОО-ны қаржыландырып және оның қызметі үшін қажетті шаралар жасаған кезде, 
ал білім берудің мазмұны, әдісі жөніндегі мәселелерді университеттің өзі шешіп отырған 
жағдайда көре аламыз. Мұндай жағдайда құрылтайшының өзі ұлттық экономика 
талаптарына сай маман иелерін дайындап шығаруға «тапсырыс» бере алады.   

2007 жылғы Лиссабон декларациясы ЖОО автономиясының төрт түрін айқындайды: 
- Академиялық автономия –  білім берудің әдісі мен бағытын, дисциплинасын, 

марапат дәрежесін анықтаудағы академиялық бағдарламалар туралы шешім қабылдаудағы 
мүмкіндікке ие; 

- Ұйымдастырушылық автономия – бұл құрылымдық бөлімшелер мен 
лауазымды бекітудегі, шарт жасасу және басқарушы органдарды құрудағы еркіндікке ие; 

- Қаржылық автономия – бұл қаржы құралдарын алу мен иеленудегі, 
студенттердің білім алу үшін төлейтін төлемдеріне қатысты шешімдерді дербес қабылдау 
мүмкіндігіне ие; 

- Кадрлық автономия – бұл өз кезегінде рекрутинг, ПОҚ-тың мансаптық өсуі 
мен олардың жалақысына қатысты мәселелерге жауапты болады [7]. 

Қарап отырғанымыздай, халықаралық құжаттардағы академиялылықтың астарында 
жауапкершілік жатыр. Л.Н.Гумилев атындағы ЕҰУ, Заң факультетінің деканы 
К.С.Амандыкованың ойынша, университеттер академиялық еркіндікке және өз стратегиясын 
құруға құқықтары болулары тиіс, білім беру мен ғылыми зерттеулерде басымдыққа, сондай-
ақ, өз ресурстарын жұмсап, профессорлар мен студенттерді қабылдауда өзіндік 
критерийлерін бекітуге және бағдарламаларын бейімдеу жолдарына ие болуы керек. Ең 
бастысы, автономия және дербестік лауазымды тұлғаларды сайлайтын жүйесі бар 
университеттерде жүзеге асуы керек. Автономдық ЖОО-лар ең бірінші, мемлекеттің, 

қоғамның, ауданның мүддесі бойынша жұмыс істеуі керек. Олардың қызметі ашық және 
қатаң есептілік сипатты ұстануы керек. 

Қазақстанның мемлекеттік ЖОО-лары автономдық сипатта емес. Бар болған жағдайда 
да, айтарлықтай маңыздылығы жоқ. Бұл олардың құқықтарын шектейді және әлемдік 
деңгейде даму жолын тежейді. Ал жеке меншіктегі ЖОО-лардың барлығы автономды және 
барлық құқықтық қатынастар бойынша, әсіресе, академиялық, қаржылық, 
ұйымдастырушылық нысандар бойынша дербестікке ие. Мұндай ЖОО-дағы ПОҚ мәртебесі 
академиялық және педагогикалық автономияның нақты орнауына байланысты жоғары 
деңгейде тұр.  

ҚР Конституциясының 30-бабы, 4-тармағы «Мемлекет білім берудің жалпыға 
міндетті стандарттарын белгілейді. Кез келген оқу орнының қызметі осы стандарттарға сай 
келуі керек» деп бекітті [6]. Бұл өз кезегінде ЖОО автономиясының жетілуіне, халықаралық 
ЖОО-лармен ортақ білім беру бағдарламаларын жүзеге асыруда қиындық тудырып отыр. Ал 
отандық ЖОО-дары нарықтық экономиканың дамуына байланысты стандарттық емес 
бағыттағы ерекше форматқа мұқтаж. Әлем әрқашан даму үстінде болғандықтан қоғамға 
жаңаша үлгідегі мамандарды даярлау міндетіне де жауапты ЖОО-лар.  

Кез келген университеттің кемшілігі мен артықшылығы, бәсекеге қабілеттілігі 
олардың білім беру бағдарламаларының мазмұны мен жүзеге асырылу шарттары негізінде 
бағаланады. Көптеген отандық ЖОО-ларда, жоғары заң білімін беруде ең бірінші 
қылмыстық, қылмыстық іс жүргізу және мемлекеттік аппаратқа қатысты білімді дамыту 
жолдарына басымдық беріп жатады. Ал еңбек нарығы кәсіпкерлік қызметте заң 
сүйемелдеуші мамандарды (корпоративтік заңгер, адвокат, мемлекеттік компаниялардағы 
заңгерлер, коммерциялық емес құқықтағы заңгерлер, нотариат мамандары, халықаралық 
қатынастар бойынша заңгерлер) қажет етеді. Осы себепті білім беру жүйесіне 
мамандандыруды енгізу міндеттемесі тұр. Ол үшін ЖОО-ның академиялық автономиясы 
негізінде оқытушыларға еңбек нарығы талап етіп отырған мамандықтардың оқыту 
бағдарламасын әзірлеп, оны студенттерге ұсынуы қажет. 

Кредиттік технология барысында методологиялық базаның маңыздылығы өте жоғары. 
Алайда бұл әдістемелер авторлық сипатқа ие болса да, оқытушыларға ол үшін жалақы 
жүрмейді, сондықтан да, олардың мұндай іспен айналысуға деген қызығушылығы да 
төмендейді. Бұл өз кезегінде ЖОО-ның оқытушы құрамның еңбекке деген мотивациясын 
арттыру жағдайларын қарастырмағаннан туып отыр. Отандық білім беру жүйесінде 
оқытушының еңбекке қатысты мотивациясын арттыру бағытындағы мәселелер өзекті 
мәселелердің бірі болып отыр. Осыған байланысты көптеген мемлекеттік құжаттарда 
оқытушыларды ынталандыру бойынша басты ережелер бекітілген. Бірақ, жеткілікті түрде 
қаржыландырылмай қалу мен нақты жарамды үлгінің болмауы себебінен мұның әлі күнге 
дейін актуалды түрде шешімі іздестірілу үстінде. 

Байқағанымыздай, елімізде ЖОО оқытушыларының құқықтық жағдайы ақсаңдап тұр. 
Қазір оқытушы өзін толыққанды қамтамасыз ету үшін екі немесе үш жерде жұмыс істеуге 
мәжбүр. Ғылыми көрсеткіштері оң нәтиже беру үшін күніне 15-18 сағат ғылыми жұмыспен 
айналысуы керек. Сондықтан да, көптеген ғалымдар ақыл-ой жұмысына қарағанда жалақысы 
жоғары, әкімшілік қызметке бет бұрады.  

ҚР «Ғылым туралы» Заңындағы білім және ғылым саласындағы қызметкерлердің 
әлеуметтік қамтамасыз етілуі және ынталандыру нормалары «өлі нормалар», себебі олар 
мүлдем жұмыс істемейді. Осы нормалардың өміршеңдігін қалыптастыру үшін барынша 
қажетті шаралар жасалуы тиіс.  

Ең бастысы, болондық процестегі білім беру жүйесінің негізгі субъектісі болып осы 
оқытушылар табылатынын айта кету керек. Болондық процесті жүзеге асыруда басты 
орынды иеленетін оқытушылар, өйткені оның құқықтық жағдайын өзгертпей, 
университеттерде болатын түрлі модернизациялық өзгерістерді жүзеге асыру мүмкін емес.  

Тәжірибе көрсеткендей, педагогикалық оқытушы құрамға тиісті түрде назар 
аудармай, университеттердің сапасын арттыру мүмкін емес. Осыдан келіп, егер ПОҚ-ға 

мәртебесіне сай жағдайлар жасалмаса, болашақта ғылыми зерттеу орталығы мәртебесін 
алғалы жатқан университеттер, ЖОО-ның ғылыми зерттеу қызметін активизациялайтын ең 
үздік профессорлардан айырылып қалу мүмкіндігі жоғары. 

Қоғамның негізгі бөлігі – мұғалім болғандықтан, кезінде М. Әуезов «Ел боламын 
десең, бесігіңді түзе» демекші, «Ел боламын десең, мұғалімнің жағдайын түзе» дей келе, 
ақыры білім жүйесін дамытуда шетелдік үздік тәжірибелерді басты назарға алған екенбіз, 
демек, оқытушы құқықтарының да саналы түрде қорғалуын қамтамасыз ету басты 
мідетіміздің бірі болмақ.  

Мақаланы қорытындылай келе, «Педагог мәртебесі туралы» Заңға төмендегідей 
ұсыныстар білдіреміз: 

1) Заңның 3-ші бабы, яғни «Педагог мәртебесінің мазмұнын» декларативті түрде 
қалдырмай, барынша мазмұнын ашып көрсету; еліміздегі барлық білім беру мекемелерінде 
қызмет ететін тәрбиешілер, мұғалімдер, ПОҚ дәрежелерін айқындау; 

2) Мұғалімдер дәрежесін мемлекеттік қызметкерлермен теңестіру; Мұғалімдер 
жалақысын елдегі орташа жалақыдан жоғары жалақыны белгілеп, Елбасымыздың  
Жолдауының, яғни «Мемлекеттік қызметкерлердің жалақысы жұмыс нәтижесіне қарай 
төленуі керек» деген міндеттемесін жүзеге асыру;  

3) Мұғалімдерді қызметіне тән емес жұмыстарға тартпау, тыйым орындалмаса, 
тиісті жауапкершілік шараларын қарастыру; «Цифрлық Қазақстан» жобасын негізге алып 
мұғалімдерге жүктелген шектен тыс қағазбастылық мәселесін жою; барлық мектептер мен 
балабақшаларды, тиісінше ЖОО-дарын материалдық-техникалық қамтамасыз ету,  

4) мұғалім мамандығына түсетін жас түлектерді ынталандыру, студенттердің 
тәжірибеден өтуіне немқұрайды қарамау, мұғалім мамандығын таңдаған талапкерге оқуға 
түсердің алдында психология мен педагогикадан тест тапсыру міндетін енгізу, мектеп 
директорлары мен ЖОО декандарының ара қатынасын нығайту; 

5) мектеп директорын сайлауда мұғалімдер пікірімен санасу, ұжым мүшелерінің 
беделін арттыру; 

6) мұғалімнің зейнет жасын еңбек өтілімен қарастырып, қысқарту. Заң 
жобасындағы зейнетке шығу талабындағы «үздіксіз» сөзін алып тастау, 25 жыл жұмыс 
тәжірибесі бар педагог қызметкерлеріне, уақытынан бұрын зейнетке шығу мүмкіндігін 
қарастыру; 

7) жұмыс аптасы бойынша төленетін 18 сағаттан артық жұмысқа тартпау немесе 
ол үшін қосымша төлемақы жүйесін әзірлеу; 

8) ЖОО-дағы ПОҚ мәртебесіне қатысты заңда арнайы жеке тараудың болуын 
қарастыру; 

9) ҚР Конституциясының 30-бабына өзгерістер мен толықтырулар енгізу, «Білім 
туралы» Қазақстан Республикасынң 2007 жылғы 27 шілдедегі №407-IV Заңы, «Мемлекеттік 
мүлік туралы» Қазақстан Республикасының 2011 жылғы 1 наурыздағы №413-IV Заңы және 
тиісінше университеттердің жарғыларын қайта қарау; 

10) Ұлт жоспары – бес институционалдық реформаны жүзеге асыру жөніндегі 100 
нақты қадамында «Назарбаев Университеті тәжірибесін ескере отырып, ЖОО-дың 
академиялық және басқарушылық дербестігін кезең-кезеңімен кеңейту. Коммерциялық емес 
ұйымдардағы жекеменшік ЖОО-ларын халықаралық тәжірибеге сәйкес трансформациялау» 
арқылы ПОҚ мәртебесін арттыру. 

 «Сананы тұрмыс билейді» деп кезінде К. Маркс тегін айтпаған болар. Егер 
мұғалімдердің әлеуметтік жағдайы жақсарып, тұрмысы түзелсе, оларға еркіндік берілсе, 
ұстаздар өздерінің атына дақ түсірмей, еліміздің ертеңі – болашақ ұрпаққа сапалы білім, 
саналы тәрбие беру жолында аянбай еңбек ететіндеріне кәміл сенеміз. 

Халық «Педагог мәртебесі» туралы Заңның қабылдануы жайлы хабарды үлкен 
қуанышпен қарсы алды, енді осы ойы жүзеге асып, тауы шағылмаса екен дейміз. Егер бұл 
жоба құжат күйінде қалса, елдің Үкіметке деген сенімсіздік сезімі өрши түсіп, қуанған көңілі 
су сепкендей күйге түсері анық.          

Функциональный анализ методологически проявляется как исследование 

деятельности органа с определенного ракурса. Обзоры проводятся на основе анализа 
деятельности органа на основе структурированных шаблонов, серии открытых семинаров, 
целенаправленных интервью и работы с нормативными и другими материалами, 
определяющими деятельность органа.  

Создание единого синтаксического стандарта означает, что формулировки функций 
должны звучать единообразно, иметь единую «формулу записи». Для того чтобы 
деятельность организации звучала в функциональной формулировке, требуется соблюдение 
ряда правил: 

1. Действие, которое описывается исполнение функции, должно использовать глагол 
или отглагольное существительное с минимальной совокупной стоимости. К глаголам с 
минимально агрегированным значением, например, относятся глаголы с однозначным 
смыслом: «регистрирует», «вносит», «принимает», «выдает», к глаголам с максимально 
агрегированным значением относятся глаголы с более «размытым» смыслом: 
«совершенствует», «координирует», «взаимодействует», «содействует». 

2. Функция может быть описана только одним действием, использование глаголов 
(или глагольных существительных) в качестве однородных членов в формулировке функции 
перечисления не допускается. В этом случае рассматриваются либо две, либо несколько 
функций, либо в цепочке процессов указывается экстремум (или обобщающее действие), 
которое фактически является последовательностью операций для выполнения одной 
функции. 

3. Рассматриваемое действие осуществляется исключительно местным 
исполнительным органом (ОМИВ), без привлечения или последующего участия других 
органов или организаций, за исключением возможности единоразового исполнения этого 
действия другим органом (в данном случае соисполнение, а соисполнитель прямо 
указывается в функции ОМИВ). В качестве примера следует привести положения о функции 
акима - обеспечение функционирования школ, ее можно рассматривать не как функцию, а 
как указание на направление деятельности, в том числе: техническое обеспечение: 

